
ಜಯ ಭಗವತಿ ದೇವಿ ನಮೋ ವರದೇ ಜಯ ಪಾಪವಿನಾಶಿನೀ ಬಹುಫಲದೇ .

ಜಯ ಶುಂಭನಿಶುಂಭಕಪಾಲಧರೇ ಪ್ರಣಮಾಮಿ ತು ದೇವನರಾರ್ತಿಹರೇ .. 103..

ಜಯ ಚಂದ್ರದಿವಾಕರನೇತ್ರಧರೇ ಜಯ ಪಾವಕಭೂಷಿತವಕ್ತ್ರವರೇ .

ಜಯ ಭೈರವದೇಹನಿಲೀನಪರೇ ಜಯ ಅಂಧಕರಕ್ತವಿಶೋಷಕರೇ .. 104..

ಜಯಮಹಿಷವಿಮರ್ದಿನಿ ಶೂಲಕರೇ ಜಯ ಲೋಕಸಮಸ್ತಕಪಾಪಹರೇ .

ಜಯ ದೇವಿ ಪಿತಾಮಹರಾಮನತೇ ಜಯ ಭಾಸ್ಕರಶಕ್ರಶಿರೋಽವನತೇ .. 105..

ಜಯ ಷಣ್ಮುಖಸಾಯುಧ ಈಶನುತೇ ಜಯ ಸಾಗರಗಾಮಿನಿ ಶಂಭುನುತೇ .

ಜಯ ದುಃಖದರಿದ್ರವಿನಾಶಕರೇ ಜಯ ಪುತ್ರಕಲತ್ರವಿವೃದ್ಧಿಕರೇ .. 106..

ಜಯ ದೇವಿ ಸಮಸ್ತಶರೀರಧರೇ ಜಯ ನಾಕವಿದರ್ಶಿನಿ ದುಃಖಹರೇ .

ಜಯ ವ್ಯಾಧಿವಿನಾಶಿನಿಮೋಕ್ಷಕರೇ ಜಯ ವಾಂಛಿತದಾಯಿನಿ ಸಿದ್ಧವರೇ .. 107..

ಏತದ್ವ್ಯಾಸಕೃತಂ ಸ್ತೋತ್ರಂ ಯಃ ಪಠೇಚ್ಛಿವಸನ್ನಿಧೌ .

ಗೃಹೇ ವಾ ಶುದ್ಧಭಾವೇನ ಕಾಮಕ್ರೋಧವಿವರ್ಜಿತಃ .. 108..
ತಸ್ಯ ವ್ಯಾಸೋ ಭವೇತ್ಪ್ರೀತಃ ಪ್ರೀತಶ್ಚ ವೃಷವಾಹನಃ .
ಪ್ರೀತಾ ಸ್ಯಾನ್ನರ್ಮದಾ ದೇವೀ ಸರ್ವಪಾಪಕ್ಷಯಂಕರೀ .. 109..

ಪಿತಾಮಹೋಽಪಿ ಮುಹ್ಯೇತ ದೇವಿ ತ್ವದ್ಗುಣಕೀರ್ತನಾತ್ .. 110..

ವಾಕ್ಪತಿರ್ನೈವ ತೇ ವಕ್ತುಂ ಸ್ವರೂಪಂ ವೇದ ನರ್ಮದೇ .

ಕಥಂ ಗುಣಾನಹಂ ದೇವಿ ತ್ವದೀಯಾಂಜ್ಞಾತುಮುತ್ಸಹೇ .. 111..

ಇತಿ ಶ್ರೀಸ್ಕಂದಪುರಾಣೇ ಆವಂತ್ಯಖಂಡೇ ರೇವಾಖಂಡೇ ಸಪ್ತನವತಿತಮಾ-

